BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 000012 07 K

Novi Travnik, 06.02.2008.godine

Nakon vijećanja i glasanja vijeće je donijelo, a predsjednik vijeća dana 06.02.2008.godine u prisustvu optuženog javnog objavio slijedeću

U IME FEDERACIJE BOSNE I HERCEGOVINE

P R E S U D U
Optuženi:


Đulović Belmir, sa ostalim podacima kao u spisu

K R I V   J E

Što je:



Dana 26.06.1993.godine oko 00,30 sati u mjestu Milanovići općina Bugojno gdje je kao pripadnik Armije BiH predhodno došao u ljetnu kuhinju pored obiteljske kuće oštećenog Edhema Huntić i zajedno sa ostalim vojnicima konzumirao alkohol i glasno pjevao, pa kada im je oštećeni u toj prostoriji  prišao i zamolio ih da glasno ne pjevaju optuženi ga je odgurnuo govoreći mu: „Jeli ti to čačino“, nakon čega se oštećeni uputio svojoj kući, a optuženi krenuo za njim sa automatskom puškom marke „Kalašnjikov“, te sustigao oštećenog kod kapije dvorišta njegove kuće i usmjerio pušku u pravcu oštećenog govoreći mu da se nesmije mrdati, ali se između njih umiješao Hazim Huntić-sin oštećenog koji je odgurnuo pušku i iz iste izvukao i odbacio okvir sa streljivom, da bi optuženi zatim u pušku stavio drugi okvir i prvo počeo pucati prema Huntić Hazimu koji je bježao prema ljetnoj kuhinji, a zatim je krenuo prema kući oštećenog, pa kada je došao u blizinu verande kuće i da bi lišio života oštećenog ispalio više metaka iz automatske puške u pravcu oštećenog koji se u tim trenucima nalazio u hodniku iste kuće od kojih je jedan metak pogodio oštećenog u predio lijevog krsno-bedrenog zgloba gdje je u sklopu stijelnog kanala došlo do oštećenja krvnih sudova sa sljedstvenim unutrašnjim iskrvarenjem usljed čega je oštećeni Huntić Edhem ubrzo  preminuo u Ratnoj bolnici Bugojno,

Čime je počinio krivično djelo ubistva iz člana 36. stav 1. preuzetog KZ R BiH kao važećeg zakona u vrijeme izvršenja djela,

Pa ga sud na osnovu istog zakonskog propisa a uz primjenu člana 42. tačka 2. i člana 43. stav 1. tačka 1. preuzetog KZ SFRJ takođe kao važećeg zakona u vrijeme izvršenja djela, 

O S U Đ U J E

Na kaznu zatvora u trajanju od 3 (tri) godine.

Na osnovu člana 50. stav 1. preuzetog KZ SFRJ optuženom se u izrečenu kaznu ima uračunati vrijeme koje je proveo u ekstradicionom pritvoru u Republici Italiji i u pritvoru po rješenjima ovog suda u BiH u periodu od 02.10.2006.godine do 06.02.2008.godine.

Na osnovu člana  212. stav 3. ZKP F BiH oštećena Huntić Zarfa sa imovinsko-pravnim zahtjevom u cijelosti se upućuje na parnični postupak.
Na osnovu člana 202. stav 1. i stav 4. ZKP F BiH optuženi se obavezuje da nadoknadi troškove krivičnog postupka u iznosu od 4.600,00 KM i da na ime paušala plati iznos od 100,00 KM, dok se u ostalom dijelu oslobađa obaveze naknade troškova i isti padaju na teret budžetskih sredstava.
Nakon toga vijeće na osnovu člana 152. stav 1. ZKP F BiH donosi

R J E Š E N J E

Prema optuženom:




Đulović Belmiru, sa ostalim podacima kao u spisu

UKIDA SE PRITVOR

Sa danom 06.02.2008.godine, te se optuženi po prijemu ovog rješenja od strane KPZ Busovača  ima odmah pustiti na slobodu, o čemu će sud sačiniti posebnu odluku. 

Žalba ne zadržava izvršenje rješenja.
ZAPISNIČAR




PREDSJEDNIK VIJEĆA









   SUDIJA

Mironija Jozak





Darmin Avdić
